
Երկիր` Հայաստան

1. Դեպի Բոլոնիա

1.1. Հակիրճ ներկայացրեք ձեր երկրում բարձրագույն կրթության ոլորտում տեղի ունեցող քաղաքականության զարգացումը և օրենսդրական բարեփոխումները:

Վերջին մի քանի տարվա ընթացքում եվրոպական գործընթացը իրականացավ եվրոպական երկրների և իրենց քաղաքացիների համար: Միանալով Եվրոպայի խորհրդին` Հայաստանի Հանրապետությունը հաստատեց իր հավատարմությունը եվրոպական գործընթացներին և իր համաձայնությունը տվեց իրականացնել բոլոր անհրաժեշտ բարեփոխումները զարգացած երկիր-անդամ համարվելու համար: Հաշվի առնելով կրթության և խաղաղ ու կայուն դեմոկրատական հասարակության ամրապնդման համար համագործակցության կարևոր դերը` ՀՀ կրթության և գիտության նախարարությունը սկսեց կրթության և մասնավորապես` բարձրագույն կրթության բարեփոխումների լայնածավալ գործընթացը:
Հասկանալով, որ “Գիտելիքների Եվրոպան” համարվում է հասարակության մարդկային, սոցիալական և տնտեսական զարգացումների ազդեցիկ գործոն և համաձայն Լիսբոնի համաձայնագրի և Բոլոնիայի գործընթացի պահանջներին` ՀՀ բարձրագույն և մասնագիտական կրթության մասին օրենքը կարևոր դեր է հատկացնում համալսարաններին: Ըստ օրենքի, ապահովելով որակական պահանջները, հարգելով ակադեմիական ազատությունը և բուհական անկախությունը իր ամբողջովին զարգացած ինքնակառավարումով, ուսանողների մասնակցությունը բարձրագույն կրթության կառավարման մեջ, հասարակական պատասխանատվությունը բարձրագույն կրթության համար, ապահովելով ուսուցման և հետազոտությունների ամբողջությունը, հաստատելով եվրոպական հումանիստական ավանդույթը` համալսարնները կմիանան Եվրոպայի սոցիալական և մշակութային տարածքին:

Հայաստանի կրթական համակարգը ունի 1600 տարվա պատմություն և միշտ բարձր է գնահատվել: Ժամանակակից կրթության հիմունքները դրվել են Հայաստանի առաջին հանրապետության օրոք /1918-1920/ և հետագայում զարգացել են Խորհրդային Միության 70 տարվա ընթացքում: 1920 թ-ին, խորհրդային առաջին օրենքների համաձայն, դպրոցը առանձնացել էր եկեղեցուց և դարձել էր աշխարհիկ: Կրթության ամբողջ համակարգը պետականացվեց: 

1991 թ-ին անկախություն ձեռք բերելուց հետո կրթության համակարգում, ինչպես նաև ամբողջ հայկական հասարակությունում կատարվեցին արագ փոփոխություններ: Ըստ 1995 թ-ին ընդունված ՀՀ Սահմանադրության 5 հոդվածի Հայաստանի բոլոր քաղաքացիները ունեն կրթություն ստանալու իրավունք; հասարակական դպրոցներում միջնակարգ կրթությունը անվճար է և յուրաքանչյուր քաղաքացի իրավունք ունի մրցութային հիմունքներով անվճար բարձրագույն կամ մասնագիատկան կրթություն ստանալ պետական կրթական հաստատություններում:
Վերջին տաս տարվա ընթացքում Հայաստանի բարձրագույն կրթության համակարգը էական փոփոխություններ ապրեց: Մի կողմից, մասնավորապես առաջին տարրիների ընթացքում, համակարգը ստիպված էր դիմադրել անցումային շրջանի աննախադեպ հեղաշրջմանը` տնտեսական ճգնաժամի պատճառով պետական ֆինանսավորման բազմաթիվ կրճատումների, բնակչության աղքատությանը և շերտավորմանը,  աշխատանքային շուկայի պահանջների էական նվազմանը և, միևնույն ժամանակ, կարճ ժամանակաշրջանում այն պետք է ճշգրիտ կերպով արձագանքեր սոցիալական և տնտեսական նոր համակարգի պահանջներին:
Բոլոնիայի գործընթացի սկզբունքների իրավաբանական պայմանների իրականացումը սահմանվել էր Կրթության մասին օրենքով (1991), 2001-2005 թթ. համար հաստատված կրթական զարգացման վերաբերյալ պետական ծրագրի մասին օրենքով (ընդունվել է Ազգային ժողովի կողմից 2001 թ-ին), բարձրագույն կրթության ռազմավարական պլանով (ընդունվել է Կառավարության կողմից 2002 թ-ին), բարձրագույն կրթության և բարձրագույն մասնագիտական կրթության մասին օրենքով (ընդունվել է Ազգային ժողովի կողմից 2004 թ-ի, դեկտեմբերի 14-ին):
Կրթության մասին օրենքը սահմանում է երկու գիտական աստիճաններից կազմված կառույց, որը կիրառվում է 3 պետական ԲՈՒՀ-ում: 
Բարձրագույն կրթության և բարձրագույն մասնագիտական կրթության մասին օրենքը կարևոր կետ է հանդիսանում բարձրագույն կրթության բարեփոխումների համար: Այստեղ շատ կարևոր է անդրադառնալ Բոլոնիայի գործընթացին: Հայաստանը պետք է ապագայում միանա գործընթացին եթե ցանկանում է ապահովել իր բարձրագույն կրթության համակարգի մրցունակությունը և իրականացնել կրթության զարգացման վերաբերյալ պետական ծրագրի մասին օրենքի պահանջները, որոնք սահմանում են կրթության համակարգի ինտեգրումը միջազգային կրթության համակարգի մեջ: 

2004 թ-ի դեկտեմբերի 14-ին Ազգային ժողովը ընդունել է բարձրագույն կրթության և բարձրագույն մասնագիտական կրթության մասին օրենքը: Օրենքը սահմանում է նոր գաղափարներ, որոնք ուղղված են որակի հաստատման ժամանակակից մոդելի ստեղծման վրա` որակի սահմանում, որակի ապահովում, որակի բարելավում, ինքնագնահատում, պաշտոնապես ճանաչում և կրեդիտային համակարգ: Այն բարելավումներ է կատարել բուհական անկախության և ակադեմիական ազատության վերաբերյալ: Ըստ օրենքի, 2006-2007 թ-ին բարձրագույն կրթության հաստատությունները պետք է անցում կատարեն պետպատվեր համակարգից` կրթաթոշակների և ուսանողական վարկերի համակարգ: 2005-2006թ ուժի մեջ է մտնելու երեք գիտական աստիճանից` բակալավրի, մագիստրոսի և դոկտորի աստիճաններից, բաղկացած կառուցվածքը , և 2007-2008թ Հայաստանի ԲՈՒՀ-երում կիրառվելու է եվրոպական կրեդիտի վրա հիմնված գնահատման համակարգը:    
2. Ազգային կազմակերպություն

2.1. Հակիրճ ներկայացրեք բարձրագույն կրթության համար պատասխանատու պետական մարմինների կառուցվածքը, բարձրագույն կրթության հիմնական մարմինները և իրենց հմտությունները (Օրինակ` արդյո’ք բարձրագույն կրթության հաստատությունները հաշվետու են տարբեր նախարարություններին):   

Հայաստանի պետական ԲՈՒՀ-րը հաշվետու են կրթության և գիտության նախարարությանը, իսկ պետական բժշկական համալսարանը և Հայաստանի ագրարային համալսարանը կցված են նաև առողջապահության և գյուղատնտեսության նախարարությանը: Այսպիսով` բոլոր համալսարանները համակենտրոնացված են: Խորհրդային Հայաստանում բարձրագույն կրթության համակարգը չափազանց համակենտրոնացված էր և խստորեն հսկվում էր կենտրոնական կառավարության կողմից: Ներկայումս որոշում ընդունելու իրավունքը ակադեմիական հաստատության շրջանակներում ընձեռնված է ԲՈՒՀ-երին: Իրենք որոշումներ են կայացնում գործունեության հիմնական ոլորտների վերաբերյալ, ստեղծում են բյուջեներ և հսկում իրականացմանը, ներկայացնում նոր հիմնական առարկաներ և նորացնում հին առարկաները, ընդունում ուսումնական պլանը և դասավանդման մեթոդները: Խորհրդային ժամանակաշրջանի ընթացքում ռեկտորները և դեկանները նշանակվում էին նախարարության կողմից, ներկայումս իրենց ընտրում է յուրաքանչյուր հաստատության ակադեմիական կազմը: 

Հայաստանի բարձրագույն կրթության համակարգը բավականաչափ փորձ ձեռք չի բերել շուկայական տնտեսության պայմաններում գործելու համար: Կառավարությունն ըստ մասնագիտությունների և հաստատությունների ընդունելիության վերաբերյալ պետական որոշում է կայացնում, ինչպես նաև ապահովում է ֆինանսավորումը: ԲՈՒՀ-երը կարող են չափաքանակ սահմանել ուսուցման վարձի վերաբերյալ, որը հիմնված է կառավարության կողմից հատկացրած ակադեմիական ընդունելությունների ընդհանուր չափաքանակի վրա, որն ապահովում է անվճար կրթություն յուրաքանչյուր մասնագիտության առնվազն 10% ուսանողների համար: Կառավարությունը հաստատում է պետական կրթական չափանիշները և իրենց ստեղծման մեխանիզմները; ուսուցման ոլորտները և մասնագիտությունների ցուցակը; ընդունում է ԲՈՒՀ-երի վերաբերյալ պետական որոշումներ: Նախարարությունը սահմանում է պետական կրթական չափանիշներ, տրամադրում է թույլատվություններ; կազմում է մասնագիտությունների ցուցակը; կայացնում է պետական որոշումներ ինստիտուտների և համալսարանների համար; հաստատում է ընդունելության կանոնները պետական և մասնավոր ԲՈՒՀ-երի համար և հսկում է իրականացումը; անցկացնում է պետական ակրեդիտացիա հաստատությունների և իրենց ծրագրերի համար անկախ հաստատությունների կազմակերպաիրավական և սեփականության տեսակից:

2.2. Հակիրճ նկարագրեք բուհային կառուցվածքը: (Օրինակ` պետական/մասնավոր ԲՈՒՀ-երի քանակը կամ ուսանողների քանակը/տոկոսը պետական/մասնավոր ԲՈՒՀ-երում):
Հայաստանի բարձրագույն կրթության համակարգը երկակի է: Բարձրագույն ուսումնական հաստատությունները չեն բաժանվում ակադեմիական և մասնագիտական հաստատությունների:

Ներկայումս 18 պետական ԲՈՒՀ (ներառյալ որոշ համալսարանների ռեգիոնալ մասնաճյուղերը) բարձրագույն կրթություն են առաջարկում ավելի քան 57.000 ուսանողների, որոնցից 1.900-ը մագիստրոսի և 1.300-ը ասպիրանտուրայի ծրագրերում են: 6.300 դասախոսից բաղկացած դասախոսական կազմով` պետական ԲՈՒՀ-երում միջին ուսանող/դասախոս հարաբերությունը կազմում է 8-9:

Վերջին տաս տարիների ընթացքում ոչ պետական ԲՈՒՀ-երի քանակը էապես աճել է և հասել է 72-ի, որտեղ միայն մասնագիտական ծրագրերում ստացիոնար սովորում են մոտավորապես 18.000 ուսնաողներ: Դասախոսական կազմի քանակը մոտավորապես կազմում է 1.800 և ուսանող/դասախոս հարաբերությունը կազմում է մոտ 9-10:

Ոչ պետական ԲՈՒՀ-երը ամբողջովին կախված են վարձավճարից (90% եկամուտ), իսկ պետական ԲՈՒՀ-երը ունեն բազմազան ֆինանսավորման աղբյուրներ` պետական բյուջե (համարյա 30%), վարձավճար (50%) և այլ աղբյուրներ (20%), որտեղ ընդգրկվում են վարձվող տարածքը, հետազոտությունները և զարգացումը: 

Համեմատած 1991թ հետ պետական ԲՈՒՀ-երի քանակը աճել է 14.2%-ով: Չնայած անկախությունից հետո առաջացած տնտեսական և սոցիալական ճգնաժամին, հիմնադրվեցին բազմաթիվ մասնավոր դպրոցներ, և պետական դպրոցների քանակը նույնպես աճեց: Բոլոր դեպքերում, դպրոցների քանակի աճը չպետք է համարել դրական երևույթ` հաշվի առնելով կրթության արդյունավետությունը փոքր ուսանողական հաստատություներում և փոքր ֆակուլտետներում:                     

Ըստ բարձրագույն կրթության և բարձրագույն մասնագիտական կրթության մասին օրենքի և կրթության մասին օրենքի, բարձրագույն կրթական ծրագրերի և հաստատությունների տեսակները հետևյալն են. 

1. Համալսարան` առաջարկում է բարձրագույն, ասպիրանտական և լրացուցիչ կրթություն բնական գիտությունների, հումանիտար առարկաների, տեխնոլոգիաների, մշակույթի բազմազան ոլորտներում, ինչպես նաև հնարավորություններ է ընձեռում գիտական հետազոտությունների և հետազոտական ուսումնասիրությունների համար: 

2. Ինստիտուտ` առաջարկում է մասնագիտական և ասպիրանտական ակադեմիական ծրագրեր և գիտական հետազոտություններ տարբեր գիտական, տնտեսագիտական և մշակույթի բնագավառում: 

3. Ակադեմիա` ուսումնական հաստատություն, որի գործողությունները ուղղված են մասնագիտացված ոլորտում կրթության, գիտությունների, տեխնոլոգիաների և մշակույթի  զարգացման վրա: Այն իրականացնում է ծրագրեր, որոնք նախապատրաստում են և վերապատրաստում են բարձր որակավորում ունեցող մասնագետներ, ինչպես նաև առաջարկում է ասպիրանտական ակադեմիական ծրագրեր:

4. Կոնսերվատորիա` պատրաստում է երաժշտության բնագավառի մասնագետներ, առաջարկում է որակավորման և ասպիրանտական ակադեմիական ծրագրեր:

Հաստատվել են բարձրագույն կրթության մասնագիտական ակադեմիական աստիճաններ` բակալավր /4 տարի/ և մագիստրոս (1-2 տարի) : 

Ասպիրանտական մասնագիտական կրթություն ստանում են ԲՈՒՀ-երի ասպիրանտական բաժանմունքներում (ասպիրանտուրա, օրդինատուրա), ինչպես նաև Հայաստանի գիտությունների ակադեմիայի գիտահետազոտական ինստիտուտներում` պետական մարմինների թույլատվությամբ (կրթության և գիտության նախարարություն): Սահմանվել են ասպիրանտական կրթության հետևյալ մասնագիտական աստիճանները` հետազոտող և կլինիկական օրդինատոր (2 տարի): Նույնպես սահմանվել են երկու գիտական աստիճան` գիտությունների թեկնածու (համազոր է դոկտորի աստիճանի) և գիտությունների դոկտոր: 

Ուսանողի շաբաթական լսարանային ժամերը կախված են ծրագրի տեսակից և համալսարանից, սակայն հիմնականում կիրառվում է հետևյալ տարբերակը` բակալավրի ծրագրի համար` 28-32 ժամ շաբաթական /երբեմն մինչև 36/, մագիստրոսի ծրագրի համար` 16-18 ժամ և ասպիրանտուրայի /դոկտորի/ համար` 4-8 ժամ: 
Ուսուցման եղանակի առումով կիրառվում է 2 տարբերակ` ստացիոնար և հեռակա ( համատեղվում է աշխատանքի հետ): Հեռակա ուսանողի լսարանային ժամերը համեմատաբար քիչ են (ստացիոնար ուսանողի մոտավորապես 50%): 

2.3. Արդյո’ք մասնավոր և պետական ԲՈՒՀ-երը ենթարկվում են նույն կանոններին/օրենքներին:
Բարձրագույն կրթության սեկտորի օրենսդրության հիմնական սկզբունքները սահմանվում են 1999 թ-ի ապրիլին ընդունված կրթության մասին օրենքի և բարձրագույն կրթության և բարձագույն մասնագիտական կրթության մասին օրենքի շրջանակներում: Բարձրագույն կրթության և բարձրագույն մասնագիտական կրթության մասին օրենքը սահմանում է բարձրագույն կրթության համակարգը, ակադեմիական և մասնագիտական որակավորում ձեռքբերելու սկզբունքը, որակավորման և մանսագիտական աստիճանները, բարձրագույն կրթության անկախության շրջանակները և պետության կողմից հսկվող ԲՈՒՀ-երի գործունեությունը: Օրենքը նույնպես սահմանում է դասախոսական կազմի, հետազոտողների և ուսանողների իրավունքները և պարտականությունները, ԲՈՒՀ-երի հիմնադրման, վերակազմավորման և լուծարման իրավաբանական հիմունքները, ուսումնական ծրագրերի գնահատման և գրանցման սկզբունքները, ինչպես նաև ԲՈՒՀ-երի ֆինանսավորման սկզբունքները:

Համալսարանի իրավիճակը, որպես կազմակերպություն, կառավարվում է 2001թ ընդունված շահույթ չհետապնդող հաստատությունների մասին պետական օրենքով: ԲՈՒՀ-երի հաստատման, վերակազմավորման և լուծարման գործընթացը, ինչպես նաև կառավարման և ֆինանսավորման սկզբունքները կառավարվում են սույն օրենքով և ԲՈՒՀ-երի մասին այլ որոշումներով: Ըստ սույն օրենքի ԲՈՒՀ-ի կանոնադրությունը հանդիսանում է իրավաբանական փաստաթուղթ, որը կարգավորում է ԲՈՒՀ-ի գործունեությունը: Պետական և մասնավոր ԲՈՒՀ-երի կանոնադրությունները պետք է հաստատվեն կրթության և գիտության նախարարության կողմից: Հայաստանի ԲՈՒՀ-երը կարգավորող այլ փաստաթղթերն են`ԲՈՒՀ-երի արտոնագրման և հավատարմագրման կանոնները, գիտական կոչումներ և աստիճաններ շնորհելու մասին հիմնական կանոնները և, գիտական ու գիտատեխնիկական գործողությունների մասին օրենքը: Բարձրագույն կրթության բաղադրության վերաբերյալ ընդհանուր պահանջները սահմանվում են բարձրագույն կրթության չափանիշների հիման վրա, որոնք համապատասխանում են ՀՀ կառավարության որոշմանը: Բարձրագույն ուսումնական հաստատությունները կարգավորում են դասավանդման արտոնագրման և հավատարմագրման անցկացում ԲՈՒՀ-երի ուսումնական պլաների համար: Արտասահմանյան ուսումնական հաստատությունների մասնաճյուղերի հիմնադրումը և իրենց գործունեությունը կարգավորվում է կրթության մասին օրենքի և միջկառավարական համաձայնագրերի միջոցով: 

3. Որակի ապահովման համակարգ
Եթե ձեր պատասխանը 1.3-ից մինչև 3.3 հարցերը “ոչ” է, ո’րն է ձեր ծրագիրը համապատասխան ուղղությամբ:     

3.1. Արդյո’ք ձեր երկիրն ունի ազգային որակի ապահովման համակարգ: Նկարագրեք պետական մարմինների և հաստատությունների պատասխանատվությունները:

Կրթության որակի բարելավումը պետության և հասարակության կարևորագույն նպատակներից մեկն է, քանի որ երկրի բարգավաճումը կախված է բարձր որակ ապահովող կրթությունից, հատկապես Հայաստանի նման երկրի համար, որը գտնվում է անցումային շրջանում` դեպի բաց հասարակություն և շուկայական տնտեսություն: 

Համաձայն կրթության մասին օրենքի 41, 42, 43 և 44 հոդվածների` “Արտոնագրել կրթական հաստատությունները”, “Պետական հավատագրում”, “Կրթության պետական կառավարման մարմինը” իրականացնում է արտոնագրում և հավատարմագրում:

“Արտոնագրման և հավատարմագրման ծառայությունը” ստեղծվել է 2000թ հունիսի 7-ին: Արտոնագրման և հավատարմագրման ծառայությունը կրթության և գիտության նախարարության կառուցվածքային բաժանմունքն է, և բոլոր արտոնագրման և հավատարմագրման որոշումները կայացվում են նախարարի կողմից:

Ուսումնական հաստատությունների արտոնագրումը, ինչպես նաև մասնագիտությունների հավատարմագրման կազմակերպումը և խորհուրդների/առաջարկությունների ներկայացումը կատարվում է արտոնագրման և հավատարմագրման ծառայության կողմից ըստ Կառավարության որոշման /N.344, 2000 թ, հունիսի 23/:

3.2. Արդյո’ք ձեր ազգային որակի ապահովման համակարգը ներառում է ծրագրերի կամ հաստատությունների գնահատումը, արտաքին ուսումնասիրություններ, միջազգային մասնակցություն, ուսանողների մասնակցություն և արդյունքների հրապարակում: (Եթե այո, խնդրում ենք նկարագրել):

Արտոնագրման գործընթաց: Կրթական հաստատության արտոնագրումը սկսվել է 1991 թվականից, Հայաստանի անկախությունից հետո: “Արտոնագրման և հավատարմագրման ծառայությունը” ստեղծվել է 2000 թ, հունիսի 7-ին: Արտոնագրման և հավատարմագրման ծառայությունը պետք է լուծի որոշ կարևոր խնդիրներ: Հայաստանի բոլոր ուսումնական հաստատությունները ենթական են արտոնագրմանը: Համակարգը ապահովում է հավասար հնարավորություններ պետական և մանսավոր ԲՈՒՀ-երի համար: Բնական է, որ պետական որոշում ընդունելուց հետո, ուսումնական հաստատությունները շտապեցին ձեռք բերել արտոնագրերը, քանի որ հաստատություններից շատերը գործում էին ժամկետը լրացած արտոնագրերի հիման վրա: Մինչ այդ լիցենզիայի ժամկետը կազմում էր 4, 5, 3 կամ 10  տարի: Բոլոր ուսւոմնական հաստատություններին տրամադրվեցին արտոնագրման և հավատարմագրման կարգարդրություններ և, հիմնվելով այդ կարգադրությունների վրա, հաստատությունները դիմում էին ներկայացնում, որը բաղկացած էր բազմաթիվ փաստաթղթերից: 

Յուրաքանչյուր հաստատության դիմումը գրանցվում է ծառայության պետի որոշման հիման վրա, որը թույլ է տալիս այդ հաստատության ներկայացուցչին գնահատում և հետազոտական աշխատանքներ անցկացնել` հիմնվելով բազմաթիվ փաստաթղթերի վրա: 
Դիմումը ներկայացնելուց հետո, գնահատման արդյունքները համեմատվում են հաստատության իրական վիճակի հետ, և, անհամապատասխանության դեպքում, դիմումը վերադարձվում է հաստատությանը հետագա ուղղումների համար: Ապա, ուղղումներ կատարելուց հետո, դիմումը քննարկվում է երկրորդ անգամ, և, հիմնվելով քննարկումների վրա, ծառայությունը առաջարկություն է ներկայացնում նախարարին լիցենզիա շնորհելու կամ մերժելու համար: Եթե լիցենզիան մերժվում է, ապա դիմումը վերաքննարկվում է: Նախարարի հաստատումից հետո, արտոնագիրը ներկայացվում է ստորագրության համար և շնորհվում է հաստատության կողմից պարտավորությունները վիճարկվելուց հետո: Ծառայությանը զգուշացնելու իրավունք է վերապահվում, եթե իրավաբանական անձը խախտում է լիցենզիայի ցանկացած պայման:
Ծառայության ներկայացումից հետո կրթության և գիտության նախարարությունը չեղյալ է համարել բազմաթիվ ԲՈՒՀ-երի և քոլեջների արտոնագրերը, եթե հաստատությունը դիմել է ծառայությանը արտոնագիրը չեղյալ համարելու հարցումով: 

3.3. Արդյո’ք ձեր ազգային որակի ապահովման համակարգը ներառում է հավատագրում, վկայագրում և համեմատող գործընթացներ: (Եթե այո, խնդրում ենք նկարագրեք)
Հավատարմագրման գործընթաց: Ստորև ներկայացված են հավատարմագրման գործընթացի նպատակները`

· Հավասար մոտեցում ցուցաբերել պետական և մասնավոր ԲՈՒՀ-երի և իրենց միջև հարաբերությունների վերաբերյալ
· Բարելավել կրթության որակը և կրթության պետական չափանիշները
· Ներկայացնել ակադեմիական որակի հասարակական ապահովում` տեղական և միջազգային մակարդակների վրա

· Պատասխանատու լինել կառավարության և հասարակության առջև

Պետական հավատարմագրման պայմանները հետևյալն են`

· Ապահովել ակադեմիական որակ, որը համապատասխանում է պետական ակադեմիական չափորոշիչներին
· Երկու շարունակական տարվա ընթացքում ապահովել շրջանավարտների առնվազն 60 տոկոսի ատեստավորման դրական արդյունքներ
· Առնվազն 75 տոկոս պետական հավատարմագրմանը ենթակա մասնագիտություններ կրթական հաստատությունում
· Նոր մասնագիտությունների բացման դեպքում, ուսումնական հաստատությունը պահպանում է պետական հավատագրման կարգավիճակը
Նախքան պետական հավատարմագրման գործընթացն ուսումնական հաստատությունը պետք է իրականացնի ինքնագնահատում: Համաձայն ուսումնական հաստատությունների բաժանմունքներից ստացված տվյալների ուսումնական հաստատություններրի ղեկավարությունը պատրաստում է ինքնագնահատման հաշվետվություն, և ծառայությանը տեղյակ է պահում, որ այն պատրաստ է մասնագիտությունների ամբողջական կամ մասնակի պետական հավատարմագրման գործընթացին: Երկու շաբաթվա ընթացքում ծառայությունն ուսումնասիրում է հաշվետվությունը: Դրական որոշման դեպքում ծառայության հանձնաժողովը ուսումնասիրում է ուսումնական հաստատության գործունեությունը հանդիպումների, խորհրդակցությունների, դասախոսությունների և ուսումնասիրությունների միջոցով: Վերջապես, ծառայությունը նախարարին հաշվետվություն է ներկայացնում` հավատատարմագրման վերաբերյալ առաջարկություններով: 

Բացասական որոշման դեպքում, հաշվետվությունը վերադարձվում է կից ներակայացված հիմնավորումներով: Թերությունները շտկելուց հետո, ուսումնական հաստատությունը կարող է նորից դիմել ծառայությանը ոչ շուտ քան 1 ամսից: 

Հայաստանի Հանրապետությունում մասնագիտական կրթությանը և բարձրագույն կրթությանը  վերաբերող հավատարմագրումը սահմանվում է կրթության օրենքի կողմից: Համաձայն 42 հոդվածի 1 կետի հավատարմագրումը իրականացվում է ըստ հաստատությունների և ներկայացրած մանսագիտությունների: Համաձայն նույն հոդվածի կետ 1-ի պետական վարչական կրթական մարմնի (Կրթության և գիտությունների նախարարություն) կողմից կարգադրությունների, պետական չափորոշիչների, չափանիշների և ժամանակաշրջանի ներկայացումից հետո կառավարությունն իր հավանությունն է տալիս: 

Հավատարմագրում և ուսուցում իրականացնելու համար ստեղծվել է մասնագետների տվյալների բազա, որը ընդգրկում է մասնագետներ Հայաստանի ազգային ակադեմիայի ինստիտուտից, Հայաստանի կրթական բարեփոխումների կենտրոնից, ֆինանսների և տնտեսագիտութան նախարարությունից, արտաքին գործերի նախարարությունից, մշակույթի, սպորտի ու երիտասարդությքան նախարարությունից, արդարադատության նախարարությունից և նախարարի աշխատակազմի պետական և իրավաբանական  գործերով զբաղվող բաժնից: Մշակվել է ինքնագնահատման ձև մասնագիտական ուսումնական հաստատությունների համար և ներկայացվել է նախարարին հաստատման համար: Մշակվել են և հաստատվել նախարարի կողմից աշխատանքային կանոնններ անկախ մասնագիտական ծառայության համար: 6 իրավաբանական անձին թույլատրվել է իրականացնել ուսումնական հաստատությունների աուդիտ: Մշակվում է հատուկ հաշվետվության ձև մասնագետ խմբերի համար: Շրջանավարտ ուսանողների ավարտական ատեստացիայի վերաբերյալ կարգադրությունները մշակվել են և ներկայացվել են նախարարին հաստատման համար: Մշակվում է ավարտական ատեստացիայի հարցերի ցուցակը:

Մասնագետ խմբերն աշխատել են ԲՈՒՀ-երում մոտ մեկ ամիս, և, այնուհետև, հաշվետվություն են ներկայացնում ծառայությանը: 2001թ մայիսից ի վեր սկսվեցին ԲՈՒՀ-երի հավատարմագրման նախնական գործողությունները:  

4. Ակադեմիական աստիճանների համակարգ, որը բաղկացած է երկու փուլերից   

4.1. Արդյո’ք ձեր երկիրը ներկայացրել է ազգային գիտական աստիճանների համակարգը բարձրագույն կրթության համար, որը բաղկացած է երկու հիմնական փուլերից /համազոր է բակալավր/մագիստրոս կառուցվածքին/: (Եթե այո, խնդրում ենք նկարագրեք` արդյո’ք երկու փուլային ծրագիրը ընտրովի է կամ պարտադիր հաստատությունների համար: Եթե ոչ, խնդրում ենք նկարագրել ձեր ծրագիրը այս խնդրի լուծման համար:)
Բարձրագույն կրթության գիտական աստիճանների համակարգը բաղկացած է երկու հիմնական փուլերից:

Չնայած այն փաստին, որ Հայաստանում երկու փուլային գիտական աստիճանների համակարգը սահմանվել է կրթության մասին օրենքով դեռ 1997թ, մինչ այժմ միայն չորս ԲՈՒՀ է կիրառել այդ կառուցվածքը (բակալավր-մագիստրոս)` Հայաստանի պետական ճարտարագիտական համալսարանը /1992/, Հայաստանի գյուղատնտեսական ակադեմիան /1991/, Հայաստանի պետական համալսարանը /2000/ և Հայաստանի ամերիկյան համալսարանը /ՀԱՀ-ն բացառապես առաջարկում է մագիստրոսի ծրագրեր և հիմնադրվել է Հայաստանի կառավարության և ԱՄՆ-ի հիմնադիրների կողմից/: Այլ ԲՈՒՀ-երը պահպանում են մեկ փուլային գիտական աստիճանի կառուցվածք, որը ստեղծվել էր դեռ Խորհրդային ժամանակաշրջանում, և շնորհում է միայն դիպլոմավորված մասնագետի որակավորում /5 տարվա ուսուցման ծրագիր/: Այս փաստը վերաբերվում է և պետական և մասնավոր ԲՈՒՀ-երին:    
4.2. Արդյո’ք համակարգն ընդգրկում է գիտական աստիճանների տարբեր կողմնորոշումներ, օրինակ` ակադեմիական և մասնագիտական գիտական աստիճանների միջև իրավաբանական տարբերակման միջոցով կամ հաստատությունների երկակի համակարգի միջոցով: 

Պետական ԲՈՒՀ-երի տարբեր ծրագրերում ընդգրկված ուսանողների քանակական հարաբերությունը համարյա չի փոխվել վերջին տաս տարվա ընթացքում` ուսանողների 94% ընդգրկված է դիպլոմավորված կամ բակալավրի ծրագրերում /առաջին փուլ/, մինչդեռ ուսանողների միայն 6% է սովորում մագիստրոսի կամ դոկտորի ծրագրերում: Շրջանավարտների դեպքում իրավիճակը նույնպես չի փոխվում` շրջանավարտների 88% ավարտել է առաջին փուլի ծրագրերը, և 12%` մագիստրոսի կամ դոկտորի ծրագրերը: Անհրաժեշտ է նշել, որ մասնավոր ԲՈՒՀ-երն առաջարկում են միայն 5 տարվա ծրագրեր դիպլոմավորված մասնագետի որակավորումով: 

Սակայն, սկսված 2004/2005 թ, համաձայն կրթության և գիտության նախարարության հատուկ որոշման, Հայաստանի բոլոր ԲՈՒՀ-երը պարտադիր կերպով փոխվեցին նոր, երկու փուլային գիտական աստիճանների համակարգի, որտեղ բակալավրի աստիճանի համար հատկացվում է առնվազն 4 տարի, իսկ մագիստրոսի համար հատկացվում է մինիմալ 1 տարի ժամկետը: Այս պարտադիր անցումը սահմանվել է նոր բարձրագույն կրթության և բարձրագույն մասնագիտական կրթության մասին օրենքով: Այս տարի համարյա 15.000 ուսանող ընդունվել են պետական ԲՈՒՀ-երի բակալավրի ծրագրեր: Այսպիսով, հիմնական ուսումնական բարեփոխությունն իրականանում է այս փոփոխությունների շնորհիվ:

5. Գիտական աստիճանների ճանաչումը և ուսուցման ժամանակաշրջանները
5.1. Եթե ձեր երկիրը չի միացել Լիսբոնի համաձայնագրին, ապա երբ եք դուք պլանավորում միանալ:

2000թ մարտի 26-ին, բազմաթիվ պատճառներից դրդված, Հայաստանի Հանրապետությունը ստորագրել է Եվրոպայում բարձարագույն կրթության վերաբերյալ որակավորումների պաշտոնական ճանաչման մասին Եվրոպայի խորհրդի և UNESCO-ի համաձայնագիրը: Պատճառներից մեկն էր` ստեղծել բարձրագույն կրթական այնպիսի համակարգ, որը կհամարվեր ռեգիոնում բարձրագույն կրթության առաջնորդներից մեկը: Հստակորեն հասկանալով կրթություն ձեռքբերելու իրավունքի էությունը, որը հանդիսանում է մարդկային հիմանական իրավունքներից մեկը` յուրաքանչյուր անձ ունի բարձրագույն կրթություն ստանալու իրավունք և հավասար հնարավորություն է ընձեռվում անվճար կրթություն ստանալ երկրի ԲՈՒՀ-երում: Վերջերս Լիսբոնի համաձայնագիրը հաստատվել է Ազգային Ժողովի կողմից /դեկտեմբերի 14, 2004 թ/: 

Լիսբոնի համաձայնագիրը իրավաբանորեն հիմնավորում է ամբողջ եվրոպական ռեգիոնի որակավորումների պաշտոնական ճանաչումը: Մյուս կողմից, դիպլոմի հավելվածի նմուշը, որը մշակվել է եվրոպական հանձնաժողովների, Եվրոպայի խորհրդի և UNESCO-ի կողմից, մեխանիզմ է ստեղծել արտասահմանյան երկրներում անհատական որակավորումների պաշտոնական ճանաչման և գնահատման համար:

5.2. Ձեր երկրի ցանկացած շրջանավարտ ստանում է դիպլոմի միջուկ`
· ավտոմատ կերպով և անվճար

· լայն տարածված եվրոպական լեզվով
Եթե ոչ, նկարագրեք ձեր ծրագիրը այս խնդրի լուծման համար: 

Բարձրագույն կրթության և բարձրագույն մասնագիտական կրթության մասին օրենքը ԲՈՒՀ-երին չի արգելում տրամադրել լրացուցիչ դիպլոմի հավելվածներ /բացի պարտադիր պաշտոնապես ճանաչված պետական ձևի միջուկից/: Այս փաստը Հայաստանի ԲՈՒՀ-երին հնարավորություն է տալիս ներկայացնել իր շրջանավարտներին լրացուցիչ փաստաթղթի միջոցով, որի պարունակությունը մոտ է դիպլոմի միջուկին: Ներկայումս, կրթության և գիտության նախարարը քննարկում է դիպլոմի համապատասխան միջուկի ներդրման խնդիրը Հայաստանի բոլոր ԲՈՒՀ-ում: 

6. Դոկտորի գիտական աստիճան և հետազոտություններ

6.1. Հակիրճ ներկայացրեք գիտական աստիճանի երրորդ փուլը: /Օրինակ` ուղիղ անցում բակալավրի աստիճանից, անկախ ուսուցում և թեզ/: 

Հետբուհական (դոկտորի աստիճանի) ուսանողները ուղղակի կերպով ընդգրկված են ԲՈՒՀ-ում հետազոտություններ կատարելու գործընթացում: Ուսանողը պետք է բարեհաջող ավարտի մագիստրոսի ծրագիրը (երկրորդ փուլ) որպեսզի կարողանա դիմել դոկտորի գիտական աստիճան ստանալու համար:

Դոկտորական թեզի “գործնական բաղադրիչը” լայն ընդունելություն է գտել Եվրոպայում, մինչդեռ Հայաստանի աշխատաշուկան պատրաստ չէ համապատասխան աշխատանք առաջարկել դոկտորի աստիճան ունեցող մասնագետին: Պատճառներն են` որակավորման բարձր մակարդակի, գործնական հմտությունների պակասը: Բոլոնիայի գործընթացը հատուկ կարևորություն է տալիս դոկտորական ծրագրերի գործնական բաղադրիչին`հաշվի առնելով աշխատաշուկայի փոփոխվող պահանջները: Գործնական բաղադրիչը ուղղված է զարգացնելու ոչ միայն հետազոտությունները և վերլուծական հմտություննեչրը որոշակի ոլորտում, այլ նաև հաստատուն ընդունակություններ և հմտություններ, տեղեկատվություն, ինտելեկտուալ սեփականության կառավարում և հաղորդակցության հմտություններ:

Դոկտորական ծրագրերի արդյունավետությունը (դոկտորական թեզը պաշտպանած ուսանողների հարաբերությունը դոկտորական ծրագրեր ընդունված ուսանողների հանդեպ) բավականին ցածր է և ԲՈՒՀ-րում և հետազոտական ինստիտուտներում` միջինը կազմելով 25% վերջին 7 տարվա ընթացքում: Մյուս կողմից, չնայած համեմատաբար կայուն ընդունելության մակարդակի, դոկտորական թեզը ժամանակին պաշտպանած ուսանողների քանակը 3.6 անգամ աճել է այս ժամանակաշրջանի ընթացքում: 

Հայաստանի դոկտորական ծրագրերի մեկ այլ խնդիրն է սահմանափակված ընդունելության հնարավորությունները: Համաձայն կառավարության կողմից հատկացված տեղերի, պետական ԲՈՒՀ-երի շրջանավարտներից միայն 4% -ը հնարավորություն ունեն ընդունվել դոկտական ծրագիր: 
7.       Ուսանողների տեղաշարժը և անձնակազմը
7.1.   Նկարագրեք հիմնական գործոնները, որոնք ազդեցություն են թողնում ուսանողների տեղաշարժի վրա: /Օրինակ ուսանողների տեղաշարժի համար հատկացված ֆինանսավորումը, ուսանողական վարկերը և կրթաթոշակները, վիզայի հետ կապված խնդիրները/:

2004թ 4000 արտասահմանյան ուսանողներ սովորում էին պետական տարբեր ԲՈՒՀ-րում: Հայաստանի բարձրագույն կրթության հիմնական արտահանողներն են Վրաստանը, Ռուսաստանը, Սիրիան, Հնդկաստանը և Պարսկաստանը, որտեղ հայկական համայնքները մեծ են և ուսանողների մի մասը հայեր են: Ուսանողների բաշխման անհավասարության պատճառն է` արտասահմանյան երկրների հետ համագործակցության տարբերությունը, որը արտահայտվում է դիպլոմների պաշտոնական ճանաչման երկկողմանի համաձայնությունով: 

7.2.     Նկարագրեք հիմնական պատճառները, որոնք ազդում են դասախոսների տեղաշարժի վրա: /Օրինակ` կրթաթոշակներ, սոցիալական ապահովություն, վիզայի խնդիրներ/:

Դասախոսների սիստեմատիկ փոխանակումն սկսվել է եվրոպական Թեմպուս ծրագրի շրջանակներում:

8. ԲՈՒՀ-եր և ուսանողներ
8.1. Նկարագրեք ԲՈՒՀ-երի ինքնավարության խնդիրները: Արդյո’ք ինքնավարությունը օրենքով սահմանված է: Ի’նչ աստիճանի ԲՈՒՀ-ը կարող է սահմանել իր ներքին կազմակերպչական կառուցվածքը, դասախոսական կազմի ընդգրկումը, նոր ուսումնական ծրագրերը և ֆինանսավորումը: 

Համաձայն կրթության մասին օրենքի Հայաստանի պետական ԲՈՒՀ-երը ինքնավար, ոչ առևտրային, շահույթ չհետապնդող իրավաբանական անձինք են, որոնք կառավարում են կառավարության կողմից ներդրած սեփականությունը համաձայն իրենց առաքելության և քաղաքականության: Մասնավոր ԲՈՒՀ-ը կարող է ունենալ օրենքով սահմանված ցանկացած կազմակերպաիրավական ձև; ԲՈՒՀ-երի ինքնավարության ամենակարևոր բաղադրիչներն են ինքնակառավարումը և առաջնությունը: Համաձայն իրենց առաքելությանը ԲՈՒՀ-երը կարող են տրամադրել ցանկացած առևտրային, հետազոտական և զարգացման ծառայություններ, ինչպես նաև վճարովի կրթություն ըստ կառավարության կողմից սահմանված կարգի: ԲՈՒՀ-ն ունի բյուջե և բանկային հաշիվ: ԲՈՒՀ-երն ինքնուրույն որոշում են գործունեության հիմնական ոլորտները, հաստատում են բյուջեն և իրականացնում են հսկողություն, ներկայացնում են նոր ծրագրեր և բարելավում հինը, հաստատում ուսումնական պլանը և դասավանդման մեթոդները: ԲՈՒՀ-ն ինքնուրույն կազմակերպում է կրթությունը, ընտրում դասավանդման և ուսուցման եղանակները և այլն: 

ԲՈՒՀ-երը ինքնուրույն հաստատում են բյուջեն և այլ ոչ պետական աղբյուրներից ստացված ֆինանսավորման հոսքերը, որոնք ընդգրկում են դասախոսական կազմի աշխատավարձերի չափը: Պետական բյուջեից վճարվող միանվագ գումարը հանդիսանում է ԲՈՒՀ-ի ընդհանուր բյուջեի մի մաս, և ԲՈՒՀ-ն ինքնուրույն, իր հայեցողությամբ, բաշխում է այդ գումարը միայն այդ դեպքում, եթե այդ գումարն օգտագործվում է սահմանված նպատակների համար: ԲՈՒՀ-երն ինքնուրույն ձևավորում են իրենց ներքին կազմակերպչական կառուցվածքը: ԲՈՒՀ-երի ղեկավար մարմինները, դրանց ձևավորման մեխանիզմը և իշխանության սահմանները սահմանված են հաստատության կանոնադրությունում: ԲՈՒՀ-րի ղեկավար մարմիններն են կառավարման խորհուրդը, գիտական խորհուրդը և ռեկտորը: Կառավարման խորհուրդը ղեկավար մարմին է և պատասխանատու է ԲՈՒՀ-ի ընդհանուր կառավարման և կազմակերպման համար: Կառավարման խորհրդի կառուցվածքը և անդամությունը ստեղծվում է կառավարության կողմից սահմանված կարգով: Գիտական խորհուրդը հիմնականում զբաղվում է ԲՈՒՀ-ի ակադեմիական և գիտական խնդիրներով: ԲՈՒՀ-ի կառավարումը իրականացվում է ռեկտորի կողմից, որն ընտրվում է հաստատության խորհրդի կողմից բաց մրցույթի արդյունքում:

8.2. Ինչպե’ս են ուսնաողներն ազգային մակարդակում մասնակցում և ազդում ԲՈՒՀ-երի կազմակերպման և կրթության պարունակության վրա: (Օրինակ` մասնակցություն համալսարանի ղեկավար մարմիններում, գիտական խորհրդում, և այլն)
Ազգային մակարդակի վրա ուսանողների մասնակցությունը բարձրագույն կրթության կառավարման մեջ ապահովվում է երկու իրավաբանական ակտով` ՀՀ կրթության մասին օրենքով և բարձրագույն կրթության և բարձրագույն մասնագիտական կրթության մասին օրենքով: 

· Բարձրագույն և հետբուհական կրթության պետական քաղաքականությունը հիմնված է ՀՀ Սահմանադրության, կրթության մասին օրենքի, ինչպես նաև, միջազգային իրավաբանական նորմերի կողմից սահմանված սկզբունքների վրա, որը նաև ընդգրկում է ազատ միջազգային տեղաշարժ և ուսանողների տեղաշարժ: (Բարձրագույն կրթության և բարձրագույն մասնագիտական կրթության մասին օրենք, հոդված 4)
· Ազգային մակարդակում օրենքը կարևորում է ուսանողների և ԲՈՒՀ-երի աշխատողների համար հավասար հնարավորությունների ստեղծում: (Բարձրագույն կրթության և բարձրագույն մասնագիտական կրթության մասին օրենք, հոդված 2)
· Ուսանողները, համալսարանների դասախոսները, պրոֆեսորները և հետազոտողներն ունեն ակադեմիական ազատություն: Նրանք իրավունք ունեն մասնակցել համալսարանի գործունեությանը վերաբերող բոլոր խնդիրների քննարկումներին և ընտրված մարմինների բոլոր գործողություններին: Հիմնվելով իրենց նախասիրությունների վրա` ուսանոնղները կարող են գիտելիքներ ձեռքբերել և հետազոտություններ կատարել: Իրենք կարող են մասնակցել կրթության որակի երաշխավորումն ապահովող գործողություններին և գնահատել դասախոսների/պրոֆեսորների աշխատանքի արդյունավետությունը: (Կրթության մասին օրենք, հոդված 28)
· Բարձրագույն կրթության և բարձրագույն մասնագիտական կրթության մասին օրենքը սահմանում է, որ ուսանողները ակադեմիական ազատության իրավունք ունեն, կարող են իրենց հայեցողությամբ ընտրել մասնագիտություն, ԲՈՒՀ և դասավանդման եղանակ, տեղափոխվեն այլ ԲՈՒՀ, հետազոտություն կատարեն, ընդհատեն կամ շարունակեն բարձագույն և հետբուհական կրթություն ցանկացած գիտական աստիճանի ծրագրում, ամբողջովին մասնակցեն ԲՈՒՀ-ի ընտրովի ղեկավար մարմինների աշխատանքներին ըստ կանոնադրության: (Բարձրագույն կրթության և բարձրագույն մասնագիտական կրթության մասին օրենք, 5-րդ հոդված)
Ուսանողները կազմում են ԲՈՒՀ-երի ընտրովի ղեկավար մարմինների առնվազն 25%-ը (կրթության մասին օրենք, 28-րդ հոդված): Ընտրությունը ԲՈՒՀ-ի ղեկավար մարմինների պաշտոնների համար իրականանում է ուսանողական ինքնավար ներկայացուցչի միջոցով ԲՈՒՀ-ի համապատասխան մակարդակում` ուսանողական խորհրդի: Ուսանողական խորհրդի կանոնադրությունը հաստատվում է նմուշ կանոնադրության հիման վրա, որը հաստատվում է ղեկավար մարմնի կողմից (կրթության մասին օրենք, 28րդ հոդված); Ուսանողների մասնակցությունը համալսարանի ղեկավար մարմիններում իրականացվում է ըստ ՀՀ Օրենսդրության և համալսարանի կանոնադրության: Ուսանողի մասկանցությունը ֆակուլտետի խորհուրդում կազմում է 25%: ԲՈՒՀ-րում ուսանողները կարող են միավորվել ուսանողական խորհուրդներում և ուսանողական հետազոտությունների ասոցիացիայում: ԲՈՒՀ-ի կանոնադրությունը սահմանում է իրենց գործունեության իրավունքները ( բարձրագույն կրթության և բարձրագույն մասնագիտական կրթության մասին օրենք, 15րդ հոդված): Ուսանոնղները իրավունք ունեն մասնակցել ֆակուլտետի դեկանի և ամբիոնի վարիչի ընտրություններին: Համապատասխան պաշտոնի համար թեկնածուն պետք է ներկայացնի իր ուսուցման վերաբերյալ ուսանողական հետազոտության արդյունքները: Դասախոսի պաշտոնի բարձրացման կամ նշանակման դեպքում չափորոշիչներից մեկն է համարվուն ուսանողների կողմից կատարված դասավանդման գնահատման արդյունքերը: 
9.      Բոլոնիայի գործընթացի հասարակական ծավալը
9.1. Նկարագրեք խնդիրները, որոնք խրախուսում են բարձրագույն կրթություն ձեռքբերելու հավասար հնարավորությունները

Բարձրագույն կրթություն ստանալու համար հավասար հնարավորություններ ստեղծելու` Հայաստանի կառավարության քաղաքականությունն է իրականացնել այն նպատակաուղղված պետական քաղաքականության, ֆինանսավորման, կրեդիտային համակարգի և նոր պայմանների միջոցով: 

Բարձրագույն կրթություն ստանալու համար հավասար հնարավորություններ ստեղծելու առաջին ռազմավարական քայլն է` պետական աջակցություն տրամադրել հասարակության սոցիալապես անապահով խմբերին:

1. Ստեղծել պետական ուսանողական աջակցության ծրագիր: Հատուկ պայմաններն են`

· հաստատել պետական չափանիշներ ուսանողների կարիքները որոշելու համար (հաշվի առնելով կրթության արժեքը և ուսանողի ֆինանսական վիճակը):
· ներկայացնել ֆինանսական գրանտներ/կրթաթոշակներ, որոնք տրամադրվելու են ըստ կարիքների`հիմնվելով չափորոշիչներ վրա 
· ներկայացնել պետական երաշխավորված (դրամական նպաստ տրամադրող/դրամական նպաստ չտրամադրող) ուսանողական վարկերի ծրագրեր 
· պետական դրամական նպաստ տրամադրող աշխատանքի-ուսուցում  հնարավորություններ/ծրագրեր ԲՈՒՀ-ում
2. ԲՈՒՀ-ում ստեղծել աջակցության ծրագրեր: Հատուկ միջոցներն  են`

· ԲՈՒՀ-ում ստեղծել ֆինանսական աջակցության գրասենյակներ բոլոր տեսակի աջակցությունները համակարգելու, ուսանողների հետ խորհրդակցելու և աջակցության աղբյուրներ հայթայթելու համար
· ուսանողներին առաջարկել դասավանդման և հետազոտական ծրագրեր և կես դրույք աշխատանք համալսարաններում
· սոցիալապես անապահով խավերի գերազանց ուսանողներին առաջարկել կրթաթոշակներ, ուսուցման վարձի նվազեցում
 Բարձրագույն կրթություն ստանալու հավասար հնարավորություններ ստեղծելու երկրորդ ռազմավարական քայլն է` փոփոխել, բազմացնել ուսուցման եղանակները և ուսումնական պլաները:

1. Վերացնել բարձրագույն կրթության անցումային շրջանի անհամապատասխանությունները միջնակարգ դպրոցի, մասնագիտական դպրոցների և քոլեջների շրջանավարտների միջև: Միջոցներն են`

· Բարելավել և հավասարեցնել Հայաստանի բոլոր միջնակարգ դպրոցների կրթության որակը
· Ստեղծել գիտելիքների գնահատման և տեստավորման կենտրոն կենտրոնացված ընդունելության քննությունների տարբերակը փոխարինելու նպատակով /վերջերս գիտելիքերի գնահատման և տեստավորման կենտրոնը ստեղծվել է/:
· Վերանայել բարձրագույն կրթության անցումային կարգադրությունները ընտանեկան կապիտալի ազդեցությունը քննական արդյունքների վրա նվազեցնելու համար և ուսանողի անհատական ընդունակությունների և ջանքերի ազդեցությունը բարձրացնելու համար:   
2. ԲՈՒՀ-ում  ներդնել կես դրույք ուսուցման, ամբողջ կյանքի ընթացքում ուսուցման տարբերակներ և “սենդվիչ” ծրագրերը բարձրագույն կրթության համակարգի ճկուն և տարաբնույթ հնարավորությունները զարգացնելու նպատակով: 

10.      Ամբողջ կյանքի ընթացքում կրթության զարգացում  
10.1.  Ի’նչ միջոցներ է ձեռնարկում ձեր երկիրը ԲՈՒՀ-երին խրախուսելու ամբողջ կյանքի ընթացքում կրթությունը զարգացնելու հարցում:

Ամբողջ կյանքի ընթացքում կրթությունը Հայաստանում չլուծված խնդիր է: Կրթության մասին օրենքի 26-րդ հոդվածը լրացուցիչ կրթության վերաբերյալ սահմանում է`

1. Լրացուցիչ ակադեմիական ծրագրերը պետք է իրականացվեն հաշվի առնելով անհատի և հասարակության պահանջները: Մասնագիտական կրթության ցանկացած աստիճանին լրացուցիչ կրթության հիմնական նպատակն է անձանց մասնագիտական որակավորման շարունակական զարգացումը: 

2. Լրացուցիչ կրթությունը պետք է իրականացվի համակրթական, մասնագիտական և լրացուցիչ ուսումնական հաստատություններում, ինչպես նաև անհատական մանկավարժական գործունեության միջոցով, որի գործընթացները սահմանված են ՀՀ Կառավարության կողմից: 

ԲՈՒՀ-երը կարող են կրթական գործունեության շրջանակներում առաջարկել ամբողջ կյանքի ընթացքում կրթության անվճար կամ վճարովի ծրագրեր: Ամբողջ կյանքի ընթացքում կրթությունը կարող է լինել մասնագիտական կամ անձնական հետաքրքրություններից բխող: Մանրամասն պայմանները սահմանված են համապատասխան ԲՈՒՀ-ի ներքին կանոնակարգում, որը նախապես տրամադրվում է բոլոր համապատասխան մասնակիցներին:

Ամբողջ կյանքի ընթացում կրթության զարգացման համար առավել կարևոր է մշակել իրավաբանական դաշտը, հատկապես իրավաբանական ակտերի և նորմատիվ փաստաթղթերի մշակման միջոցով, որը շատ կարևոր է օրենսդրության ամրապնդման մեխանիզմների զարգացման և իրականացման համար: 

11.         Նպաստում եվրոպական բարձրագույն կրթությանը

11.1. Նկարագրեք ցանկացած համազգային համագործակցություն, որը նպաստում է եվրոպական բարձրագույն կրթությանը: 

Հայաստանի ԲՈՒՀ-րը ակտիվորեն մասնակցում են եվրոպական ծրագրերում` օրինակ Թեմպուսը, որի նպատակն է նպաստել կրթության որակին և աջակցել միջազգային զարգացմանը: 

11.2. Նկարագրեք, թե ինչպես է ուսումնական պլանի զարգացումը ազդում եվրոպական բարձրագույն կրթության վրա: (Օրինակ` օտար լեզվի դասընթացներ, եվրոպական թեմաներ, եվրոպական աշխատաշուկա)
Պրահայում նախարարները համաձայնության եկան, որ հատուկ ուշադրության պետք է արժանանան այսպես կոչված “համատեղ գիտական աստիճանների ուսուցման ծրագրերը”, օրինակ` այն ուսուցման ծրագրերը, որոնք պատրաստվել են միջազգային բարձրագույն կրթության ցանցի հետ համատեղ և որոնք շնորհում են պաշտոնապես ճանաչված համատեղ գիտական աստիճան: Այսպիսի ծրագրեր մշակվել են Հայաստանի ֆրանսիական համալսարանում: Ֆրանսիական գործընկերների հետ ստեղծվել են համատեղ ուսումնական ծրագրեր: Ծրագրերը պաշտոնապես ճանաչվում են երկու մասնակից երկրների կողմից: Հետևաբար, համատեղ գիտական աստիճանները պետք է պաշտոնապես ճանաչվեն Հայաստանի և Ֆրանսիայի կողմից:

12.     Նպաստել եվրոպական բարձրագույն կրթության տարածքում ընդգրկմանը 
12.1  Նկարագրեք, թե ինչ միջոցներ է ձեռնարկում ձեր երկիրը եվրոպական բարձրագույն կրթությանը նպաստելու համար: 
Եվրոպական բարձրագույն կրթության տարածքում Հայաստանի բարձրագույն կրթության համակարգի ինտեգրման կարևոր քայլն է համարվում երկու ԲՈՒՀ-երի ստեղծումը` Ռոբեռտ Շումանի անվան տեղեկատվական տեխնոլոգիաների եվրոպական ռեգիոնալ ակադեմիան և Հայաստանի ֆրանսիական համալսարանը: Նշված ԲՈՒՀ-երի առաքելությունն է` Հայաստանում ներկայացնել եվրոպական բարձրագույն կրթության չափանիշները, ուսումնական ծրագրերը, դասընթացները և դասավանդման մեթոդները:

Եվրոպական բարձրագույն կրթությանը նպաստելու համար Հայաստանի ԲՈՒՀ-երում ստեղծվել են հատուկ դասընթացներ, որոնք ներկայացնում են եվրոպական պրակտիկաները: Երևանի պետական օտար լեզուների համալսարանը առաջարկում է “Եվրոպական ուսումնասիրություններ”առարկան: 

13.     Ավարտական մեկնաբանություններ

13.1   Նկարագրեք ձեր ազգային Բոլոնիայի չափանիշները

Անկախությունից հետո Հայաստանը կարևոր քայլեր է կատարել եվրոպական կառույցներում ինտեգրման համար, հատկապես պետք է նշել Հայաստանի անդամակցումը Եվրոպայի խորհրդին: Եվրոպական համակարգի բարեփոխումները հանդիսացել են այս գործընթացի կարևոր մասը` ի հօգուտ և Հայաստանի և քաղաքացիների: Կրթությունը շարունակում է կարևոր դեր խաղալ կայուն զարգացման մեջ, քանի որ բոլոր հասարակությունները, հատկապես Հայաստանի նման անցումային շրջանում գտնվող հասարակությունները, պահանջ ունեն կիրթ և տեղեկացված քաղաքացիների մասնակցության մեջ կայուն դեմոկրատիա կառուցելու համար, որը հիմնվում է մարդկային իրավունքների և օրենքի վրա:

Հարավային Կովկասի բարձրագույն կրթության համար պատասխանատու նախարարները 2004 թ մայիսի 17-18 Ստրասբուրգում, Եվրոպայի խորհրդի գրասենյակում ստորագրված “Հայաստանի, Ադրբեջանի և Վրաստանի կրթության նախարարների հայտարարության” մեջ շեշտում են Բոլոնիայի գործընթացին միանալու ցանկությունը: Նրանք հատկապես նշում են`

“… Հասկանալով կրթական համակարգի բարեփոխումների կարևորությունը, հատկապես շեշտելով ազգային կոնտեքստում բարեփոխումների ներկա գործընթացների շարունակելու անհրաժեշտությունը` նախարարները շեշտեցին հետևյալ սկզբունքները`

Նախագծել և հաստատել բարձրագույն կրթության նոր օրենսդրությունը ըստ եվրոպական նորմերի և չափանիշների; բարեփոխել բարձրագույն կրթության սեկտորը համաձայն Բոլոնիայի գործընթացի պահանջներին; շարունակել աջակցել տեղեկատվության և փորձի փախանակմանը երեք երկրների միջև` երկրների ինտեգրվելը ընդհանուր եվրոպական կրթական տարածքում դյուրին դարձնելու համար”: 

Մուտքը եվրոպական բարձրագույն կրթության տարածք էապես կնպաստի Հայաստանում բարձրագույն կրթության բարելավմանը և Եվրոպայում բարձրագույն կրթության որակավորումների պաշտոնական ճանաչմանը: 

Հաշվի առնելով Բոլոնիայի գործընթացի հիմնական սկզբունքերը իրականացնելու անհրաժեշտությունը` 2002 թ ՀՀ Կառավարության կողմից հաստատված բարձրագույն կրթության ռազմավարական պլանում սահմանվել են հետևյալ հիմնական ռազմավարական նպատակները և խնդիրները:
· Իրականացնել Հայաստանի բարձրագույն կրթության գիտական աստիճանների և որակավորումների պաշտոնական ճանաչումը և իրենց համեմատությունը համապատասխան եվրոպական բարձրագույն ուսումնական հաստատությունների որակավորումների և դիպլոմների հետ:

· Ստեղծել ազգային տեղեկատվական կենտրոն ակադեմիական պաշտոնական ճանաչման և տեղաշարժի վերաբերյալ:
· Համաձայնեցնել Հայաստանի բարձրագույն կրթության դիպլոմների միջուկը Եվրոպայում մշակված գիտական աստիճանների հետ:
· Ներկայացնել Եվրոպական կրեդիտային համակարգը ԲՈՒՀ-երում:
· Ստեղծել բարեհաջող պայմաններ և իրավաբանական փոփոխությունների փաթեթ` հայ ուսանողների համալսարանից համալսարան անխափան տեղաշարժի և միջազգային շարժի համար:
· Միանալ եվրոպական համագործակցության ծրագրերին բարձրագույն կրթության որակի ապահովման ոլորտում և զարգացել համագործակցությունը եվրոպական ցանցի հետ որակի ապահովման համար: 

· Համաձայնեցնել ներկա հավատագրման չափանիշները և մեխանիզմները եվրոպական չափանիշների հետ, որոնք ստեղծվել են եվրոպական հավատագրման համակրգի համաձայն:
· Մշակել երկկողմանի և բազմակողմանի ծրագրեր Հայաստանի և Եվրոպայի ԲՈՒՀ-երի միջև, ընդհանուր մոդելներ, դասընթացներ, ստեղծել համատեղ ծրագրեր և շնորհել համատեղ որակավորման գիտական աստիճաններ:
· Բարելավել ուսումնական պլանը, որպեսզի համաձայնեցնել այն եվրոպական չափանիշների հետ:
13.2. Ձեր երկրի հիմնական խնդիրները
· Պետական ԲՈՒՀ-երի հիմնական կառավարման խնդիրները
· Պետական ԲՈՒՀ-երի ֆինանսական կառավարման խնդիրները
· Կառավարման խնդիրները շուկայական տնտեսության պայմաններում
· ԲՈՒՀ-երի գիտական և տեխնոլոգիական համակարգի զարգացումը
· Արդյունավետ և նպատակաուղղված պետական աջակցության կիրառումը 
· Ներքին համակարգի բազմազանությունը և ճկունությունը, կապակցող օղակներ աշխատաշուկայի հետ
Ապագայում բարձրագույն կրթության համար հարաբերական և բացարձակ պահանջները որոշվելու են հետևյալ հիմնական գործոններով`

· Դեմոգրաֆական
· Աշխատաշուկայի պահանջարկի
· Սոցիալական չափանիշների և անհավասարության
· Ներկա կրթական մակարդակի և ավանդույթների
· ԲՈՒՀ-երի որակի և ճկունության
· Կրթության որակով

· Պետական ֆինանսավորման քաղաքականությամբ բարձրագույն կրթության ոլորտում

Հայաստանը ուղղություն է վերցրել դեպի բարեփոխված ուսումնական հաստատություններ, որոնք հանդիսանում են պատմական Հայաստանի կրթական ավանդույթների պահպանողները` հուսալով, որ խնդիրների աստիճանաբար լուծումը կնպաստի եվրոպական բարձրագույն կրթության տարածք ընդգրկվելու հնարավորությանը:   

